
საქართველოში წარმოებული აქციზური მარკით ნიშანდებული პროდუქციის ჩამოწერის წესი 

საქართველოს ფინანსთა მინისტრის N994 და N996 ბრძანებებში განხორციელებული ცვლილებების 

შედეგად, განახლდა ვადაგასული ან/და უვარგისი აქციზური ნაწარმის ჩამოწერის პროცედურა. 

ცვლილების მიხედვით, განცხადებას „ვადაგასული ან/და უვარგისი სასაქონლო-მატერიალური 

ფასეულობის ჩამოწერის დოკუმენტის დადასტურება“ დაემატა ახალი ველი — „საქართველოში 

წარმოებული აქციზური მარკით ნიშანდებული აქციზური ნაწარმი“. აღნიშნული უნდა მონიშნოს 

გადასახადის გადამხდელმა შესაბამისი პროდუქციის ჩამოწერის შემთხვევაში. 

განახლებული წესებით, გადასახადის გადამხდელს შეუძლია ჩამოწეროს საქართველოში წარმოებული, 

აქციზური მარკით ნიშანდებული, ვადაგასული ან რეალიზაციისთვის უვარგისი პროდუქცია. ჩამოწერა 

ხორციელდება ადგილზე კონტროლის საფუძველზე და სრულდება პროდუქციის სრული 

განადგურებით. 

ამასთან, ჩამოწერილი პროდუქციის აქციზური მარკები ჩაითვლება უტილიზებულად და აღარ 

დაექვემდებარება აქციზით დაბეგვრას. 

ასევე, 2025 წლის 1 იანვრიდან 1 აგვისტომდე პერიოდში სრული განადგურების ფორმით ჩამოწერილ 

აქციზურ ნაწარმზე არსებული მარკებიც ჩაითვლება უტილიზებულად, თუ მათი სერიული ნომრები 

მითითებული იქნება შემოსავლების სამსახურში წარდგენილ განცხადებაში. 

 

 

 

 საქართველოში წარმოებული აქციზური მარკით ნიშანდებული პროდუქციის 

ჩამოწერის წესი 

 შემოსავლების სამსახურის ახალი კითხვარი ფიზიკური პირების საგადასახადო 

ვალდებულებების შესახებ 

 მსუბუქი ავტომობილების აქციზის დაბეგვრის ახალი წესი 

 ცვლილებები „შრომითი მიგრაციის შესახებ“ საქართველოს კანონში 

სარჩევი 

 

საგადასახდო სიახლეები / აპრილი 

შემოსავლების სამსახურის ახალი კითხვარი 

ფიზიკური პირების საგადასახადო 

ვალდებულებების შესახებ 

შემოსავლების სამსახურმა მოამზადა ახალი კითხვარი 

— „ფიზიკური პირისთვის ქონების 

ჩუქების/რეალიზაციის შედეგად წარმოშობილი 

საგადასახადო ვალდებულებები საშემოსავლო 

გადასახადის მიზნებისთვის“. დოკუმენტი შეეხება 

2024 წლიდან და შემდგომ პერიოდებში ქონების 

ჩუქების, მემკვიდრეობით მიღებისა და რეალიზაციის 

შემთხვევებში წარმოშობილ საგადასახადო 
ვალდებულებებს. 

 

 

 

  

 

კითხვარის მიზანია ფიზიკური პირებისთვის საშემოსავლო გადასახადთან დაკავშირებული 

საკითხების უფრო მარტივად და გასაგებად განმარტება. 

ამასთან, კითხვარი არ ვრცელდება იმ შემთხვევებზე, როდესაც ქონების რეალიზაცია ხორციელდება 

სამეწარმეო საქმიანობის ფარგლებში, მათ შორის ქონების ჩუქების დროს. ასევე, დოკუმენტი სრულად 

არ მოიცავს საგადასახადო კანონმდებლობით განსაზღვრულ შეღავათებს, გარდა საგადასახადო 

კოდექსის კონკრეტული მუხლებით გათვალისწინებული შემთხვევებისა. 

გარდა ამისა, კითხვარში არ არის განხილული ისეთი სპეციფიკური შემთხვევები, სადაც 

ურთიერთობის ფორმამ ან შინაარსმა შესაძლოა გავლენა მოახდინოს საგადასახადო კლასიფიკაციაზე 

და წარმოშვას განსხვავებული საგადასახადო შედეგები. 

კითხვარის სანახავად ეწვიეთ - www.rs.ge - ქონების ჩუქება/რეალიზაცია 

 

მსუბუქი ავტომობილების აქციზის დაბეგვრის ახალი წესი 

2026 წლის 1 აპრილს გამოქვეყნდა კანონი №1477-Vმს-XIმპ „საქართველოს საგადასახადო კოდექსში 

ცვლილების შეტანის შესახებ“, რომლის საფუძველზეც შეიცვალა სეს ესნ 8703 სასაქონლო პოზიციით 

გათვალისწინებული მსუბუქი ავტომობილების აქციზით დაბეგვრის წესი. ცვლილებები ძალაში 2026 

წლის 2 აპრილიდან შევიდა და ავტომობილის ასაკსა და ტექნიკურ მახასიათებლებს უკავშირდება. 

ცვლილების შედეგად,  

 0-დან 6 წლის ჩათვლით ასაკის მსუბუქი ავტომობილი დაიბეგრება 1.50 ლარით ძრავის 

მოცულობის თითოეულ 1 სმ³-ზე. მანამდე აღნიშნული კატეგორიის ავტომობილებზე აქციზის 

განაკვეთი 0.8-დან 1.5 ლარამდე მერყეობდა.  

 6 წელზე მეტი ასაკის ავტომობილებისთვის კი განაკვეთი განისაზღვრა 4.50 ლარით 1 სმ³-ზე, 

მაშინ როდესაც ადრე მოქმედი ტარიფი 0.8-დან 2.4 ლარამდე იყო განსაზღვრული 

ავტომობილის ასაკის მიხედვით. 

ახალი წესები განსაკუთრებულ პირობებს აწესებს მარჯვენასაჭიან ავტომობილებზეც. კერძოდ, 

მარჯვენასაჭიანი ან გადატანილი საჭის მქონე ავტომობილებისთვის აქციზის განაკვეთი 

სამმაგდება. ხოლო მარცხენასაჭიანი ჰიბრიდული ავტომობილების შემთხვევაში განაკვეთი 60%-

ით მცირდება. ელექტროძრავიანი მარჯვენასაჭიანი ავტომობილებისთვის კი დაწესდა 
ფიქსირებული 3 000-ლარიანი აქციზი. 

ცვლილებებით განისაზღვრა, რომ მოკლევადიანი 

პროფესიული საქმიანობა არ ითვლება ადგილობრივ 

ბაზარზე ხანგრძლივ დასაქმებად და ის კონკრეტულ 

პროექტთან ან მომსახურებასთან უნდა იყოს 

დაკავშირებული. შესაბამისი საქმიანობების 

ჩამონათვალს და კრიტერიუმებს მთავრობა 

დამატებითი დადგენილებით განსაზღვრავს. 

ამასთან, დაკონკრეტდა, რომ უცხოელს შრომითი 

საქმიანობის ნებართვაზე შესაძლოა უარი ეთქვას, თუ 

იგი ვერ წარადგენს მთავრობის მიერ განსაზღვრულ 

საჭირო დოკუმენტაციას. თუმცა, შესაბამისი 

დადგენილება ამ ეტაპზე ჯერ მიღებული არ არის. 

 

  

კანონით ასევე განისაზღვრა ავტომობილის წლოვანების დადგენის წესი — ავტომობილის ასაკი 

გამოითვლება საბაჟო დეკლარაციის რეგისტრაციის წელსა და ავტომობილის გამოშვების წელს 

შორის სხვაობით. 

ამასთან, კანონმა განსაზღვრა გარდამავალი პირობებიც, რომლის მიხედვითაც გარკვეულ 

შემთხვევებში ავტომობილი კვლავ ძველი აქციზის განაკვეთით დაიბეგრება. ეს შეეხება იმ 

ავტომობილებს, რომელთა ტრანსპორტირება, რეგისტრაცია ან შესაბამისი დოკუმენტაციის 

გაფორმება 2026 წლის 2 აპრილამდე დაიწყო. ზოგ შემთხვევაში დამატებით აუცილებელია 

ავტომობილის რეგისტრაცია ან შესაბამის ბაზაში ასახვა არაუგვიანეს 2026 წლის 1 ივლისისა. 

 

ცვლილებები „შრომითი მიგრაციის შესახებ“ საქართველოს კანონში  

2026 წლის 15 აპრილს „შრომითი მიგრაციის შესახებ“ საქართველოს კანონში მორიგი ცვლილებები 

შევიდა. განახლებული რედაქციით გაფართოვდა იმ პირთა და შემთხვევების ჩამონათვალი, 

რომლებზეც კანონის მოთხოვნები — შრომითი საქმიანობის ნებართვა, D1 კატეგორიის ვიზა და 

შრომითი ბინადრობის ნებართვა — აღარ გავრცელდება. 

ცვლილებების მიხედვით, გამონაკლისებში მოექცა: 

 უცხოელი, რომელსაც საქართველოს მთავრობის წევრის ინიციატივით გაცემული სპეციალური 

ბინადრობის ნებართვა აქვს;  

 პირი, რომელიც საქართველოში ახორციელებს მოკლევადიან პროფესიულ საქმიანობას;  

 უცხოელი, რომელიც საქმიანობას ეწევა საჯარო დაწესებულების ან სახელმწიფოს მონაწილეობით 

შექმნილი საწარმოს სასარგებლოდ;  

 დისტანციურად დასაქმებული პირი, რომლის საქმიანობაც საქართველოში ფიზიკურ ყოფნას არ 

საჭიროებს;  

 არარეზიდენტის სასარგებლოდ საქართველოს ფარგლებს გარეთ დაკავშირებული მომსახურების 

მიმწოდებელი;  

 კულტურული მემკვიდრეობის ძეგლებთან დაკავშირებული სარესტავრაციო და სარეაბილიტაციო 

სამუშაოებში ჩართული პირები;  
 I, II და III კატეგორიის საწარმოების ხელმძღვანელები, მმართველი პირები და აუდიტის კომიტეტის 

წევრები.  

დასაქმების ხელშეწყობის სააგენტომ დამატებით განმარტა რამდენიმე პრაქტიკული საკითხიც: 

 თვითდასაქმებულმა უცხოელმა განაცხადი პირადად უნდა შეავსოს;  

 

 ტურისტული სტატუსით მყოფმა უცხოელმა საქართველოში შრომითი საქმიანობა არ უნდა 

განახორციელოს;  

 

 ელექტრონულ სისტემაში უნდა მიეთითოს შრომითი ხელშეკრულების გაფორმების და არა 

ძალაში შესვლის თარიღი;  

 

 მომსახურების მიმღები პირი ვალდებულია გადაამოწმოს, აქვს თუ არა უცხოელს შესაბამისი 

შრომითი ნებართვა.  

ცვლილებების მიზანია შრომითი მიგრაციის რეგულაციების დაზუსტება და იმ შემთხვევების 

გამიჯვნა, რომლებიც რეალურად არ წარმოადგენს ადგილობრივ შრომით ბაზარზე გრძელვადიან 

დასაქმებას. 

 

 

 

მასალა მოამზადეს : 

DGN Consulting-ის საგადასახადო ექსპერტმა  ანა ლობჟანიძემ ( alobzhanidze@dgn.ge) ,  

ლალიკო მამულაშვილმა (lmamulashvili@dgn.ge)  

მმართველმა პარტნიორმა შორენა იმესაშვილმა (simesashvili@dgn.ge)  

DGN Consulting-ის გუნდი არ იღებს პასუხისმგებლობას, პროფესიული კონსულტაციის გარეშე, პუბლიკაციაში მოყვანილი ფაქტების 

თავისუფალი ინტერპრეტაციით მიღებულ გადაწყვეტილებებზე. 

